
Tamsirt 07 

Timlilit n teɣra 

 

Ur nezmir ara ad naf deg tmaziɣt, snat n teɣra mseḍfarent deg yiwen n 

wawal. Nezmer ad tent-naf mseḍfarent gar sin n wawalen i yemsetbaɛen (awal 

amezwaru, ad yekfu s teɣri ; awal wis sin ad yebdu s teɣri). Deg tegnit-a, nettaru 

tiɣra-nni i yemseḍfaren, maca ur tent-id-nessusruy ara i snat ; nessusruy-d yiwet 

kan.  

- Tiɣri tamezwarut, tɣelli deg ususru maca nettaru-tt : 

Imedyaten :  

Tira Asusru 

Ur yuli ara [ur yulara] 

Ur d-yewwi ara [ur d-yewwara] 

Akka i s-sliɣ [akkis-sliɣ] 

Ini-as [inas] 

Yečča aɣrum [yeččaɣrum] 

Ad nerzu axxam [ad nerzaxxam] 

Mi ara d-yass [mara d-yass] 

Ma ur skaddbeɣ ara [mur skaddbeɣ ara] 

- Nrennu (y) neɣ (d) send tiɣri tis snat. Tettili ama deg ususru ama deg tira : 

Imedyaten : 

- Yesteqsa-yasen-d. 

- Tenna-yasent.  

- Melmi i das-yesla ? 

- Akka i das-nniɣ.  

 

- Tiɣri tis snat, tettuɣal d tazegniɣrit deg ususru, maca nettaru-tt d tiɣri : 

Imedyaten :  

Tira Asusru 

Ma ulac deg-s [ma wlac deg-s] 

Yeɣli uqcic  [yeɣli weqcic] 

Mi ulac lexbar-is  [mi wlac lexbar-is] 

Slan i uɛeyyeḍ  [slan i wɛeyyeḍ] 

 

- Mi ara yemseḍfar umassaɣ (i) akked teɣri (i) n umyag, nessusruy-d [ig]. (Ẓer 

tamsirt n temsertit) : 

Imedyaten :  

Tira Asusru 

D netta i iḍelmen  [d netta igḍelmen]  

D nekk i iruḥen  [d nekk igruḥen] 

D arrac i iḥeḍren [d arrac igḥeḍren] 

 

 


